
				এই পাতাটির মুদ্রণ সংশোধন করা প্রয়োজন। 
هلها لا
মারগারেটা এবং সৰ্বকনিষ্ঠা কেথী (Cathie) * পিতা মাতার সঙ্গে থাকিত। ফকসের স্ত্রীর নাম মারগারেটু আর "মধ্যম কন্যার নাম মারগারেটা, পাঠক এই পার্থক্যটুকু মনে রাখিবেন। নহিলে, একের কথা অন্যের বলিয়া তাহািথর ভ্ৰম হইতে পারে।
জুন ফক্স রচেষ্টার হইতে হাইডসভিলে আসিয়া গৃহস্থালী আরম্ভ করিবার কিছুদিন পরই, এই নূতন বাস-গৃহের প্রতি র্তাহার বড় বিরক্তি জন্মিল ; বিরক্তির সঙ্গে মনে সামান্য একটু ভয়েরও সঞ্চার হইল । তিনি প্রায় সমস্ত দিন কৃষিক্ষেত্রে সময় যাপন করিতেন; স্ত্রী মারগারেটু মেয়ে দুটিকে লইয়া গৃহস্থালীর সমস্ত কাৰ্য্য নির্বাহ করিতেন। মারগারেটু ও মেয়ে দুইটি বাড়ীর প্রতি সর্বপ্রথম বিরক্ত হন, এবং পাছে পাচ জনের কাছে উপহাসিত হন, এই জন্য মনের ভাব গোপন
করিয়া রাখেন । -
বিরক্তির কারণ কি ? বাস্তুগৃহ দারুনিৰ্ম্মিত হইলেও দ্বিতল। উপরের তলা দ্রব্যসামগ্রী রক্ষার একটা অনুচ্চ মঞ্চের মত ; নিম্নতলই প্রকৃত বাস-গৃহ। উহাতে শয্যাগৃহ লইয়া তিনটি ঘর। ঘরগুলির এক ধারে একটি বাটারী ( Buttery ) ofts. খাদ্যগৃহ, এবং তাহার অল্প দূরে একটি (Collar) সেলার অর্থাৎ ভূনিম্নস্থ ভাণ্ডার-গৃহ। মারগারেটু, যখনই বাস্তুগৃহের কোন ঘরে প্রবেশ করিতেন, তখনই উহার ছাদে কিংবা মেঝায়, কিংবা পার্শ্বস্থ দারুপ্রাচীরে টক্ টক্ টক অথবা ধাপ ধাপ ধাপ শব্দ


	ইহাকে বাপ মা বলিত কেবী, অন্যেরা বলিত (Kate) কেট। ৷

